
 

 

ᒪᓕᒐᒃᓴᑦ ᐊᖏᕐᕋᒥᑦ ᐃᖅᑲᓇᐃᔭᕐᓂᕐᒧᑦ 

ᑖᒃᑯᐊ ᒪᓕᒐᒃᓴᑦ ᐃᑲᔪᕈᑕᐅᔪᓐᓇᖅᑐᑦ ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ ᐊᓯᔾᔨᖅᐸᓪᓕᐊᔪᒃᑰᖅᑎᓪᓗᒋᑦ 

ᐊᒻᒪᓗ ᐊᒃᓱᕈᕐᓇᖅᑐᒃᑰᖅᐸᓪᓕᐊᑎᓪᓗᒋᑦ ᐊᖏᕐᕋᒥᑦ ᐃᖅᑲᓇᐃᔭᕐᓂᕐᒧᑦ, ᓴᖅᑭᔮᕐᕕᐅᑦᑕᐃᓕᒪᖁᓪᓗᒋᑦ ᓄᕙᒡᔪᐊᕐᓇᖅ-19-ᒥᑦ. 

ᑲᒪᔨᓄᑦ  

 ᐃᖅᑲᓇᐃᔮᕆᔭᐃᑦ ᐱᔾᔪᑎᒋᓪᓗᒍ, ᖃᐅᑕᒫᑦ ᐅᕝᕙᓘᓐᓃᑦ ᐱᓇᓱᐊᕈᓯᑕᒫᑦ ᐃᖅᑲᓇᐃᔭᖅᑎᖁᑎᑎᑦ ᖃᐅᔨᒋᐊᕐᕕᒋᕙᒡᓗᒋᑦ: 

o ᐃᑲᔪᕐᓗᑎᑦ ᐃᓄᑑᓗᐊᖅᑑᔮᕐᓂᐊᖏᒻᒪᑕ ᐊᒻᒪᓗ ᐃᓄᖕᓃᙱᓐᓂᕐᒥᒃ ᐃᒃᐱᒍᓱᓗᐊᕐᓂᐊᖏᒻᒪᑕ; 

o ᓴᖅᑭᔮᖅᑎᑦᑎᒋᐊᕐᓗᑎᑦ ᐱᖃᑕᐅᑦᑎᐊᕐᓂᖓᓂᒃ ᐃᖅᑲᓇᐃᔭᖃᑎᒌᖑᔪᓂᒃ; ᐊᒻᒪᓗ 

o ᓴᖅᑭᔮᖅᑎᑦᑎᒋᐊᕐᓗᑎᑦ ᑐᑭᓯᒋᐊᕈᑎᒃᓴᓂᑦ ᐊᓯᖕᓄᑦ ᑐᓴᐅᒪᑎᑦᑎᓂᕐᒥᑦ ᐊᒻᒪᓗ ᐱᓕᕆᑦᑎᐊᕐᓂᕐᒥᑦ. 

 ᐊᑐᐃᓐᓇᐅᑎᑦᑎᓗᑎᑦ ᐃᖅᑲᓇᐃᔮᒧᑦ−ᐱᔾᔪᑕᐅᔪᓂᒃ ᑐᓴᖅᑎᑦᑎᔾᔪᑎᓂᒃ ᐊᒻᒪᓗ ᐃᑲᔪᕈᑎᒃᓴᓂᑦ ᐊᑕᐅᓯᐅᓈᕐᓗᒋᑦ 

ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓕᒫᑦ ᐅᖄᓚᖃᑎᒌᓗᑎ, ᐱᔾᔪᑎᖃᕐᓗᓂ ᐃᖅᑲᓇᐃᔭᖅᑎᖁᑎᑎᑦ 

ᑲᑐᔾᔨᖃᑎᒌᒋᐊᖃᖃᑦᑕᕐᓂᖏᓐᓂᒃ. 

 ᐃᖅᑲᓇᐃᔭᖅᑏᑦ ᑐᓴᐅᒪᑎᑦᑎᐊᕆᐊᖃᑦᑕᕐᓗᒋᑦ ᐃᒪᐃᓕᐅᕐᓂᕐᒧᑦ: 

o ᐃᖅᑲᓇᐃᔭᖅᑏᑦ ᑲᔪᖏᖅᓴᕐᓗᒋᑦ ᑐᓴᐅᒪᖃᑦᑕᐅᑎᖃᑦᑕᖁᓗᒋᑦ, ᐅᖃᐅᓯᖃᕐᓗᑎᒃ ᓯᕗᓪᓕᐅᑎᔭᐅᖁᔭᐅᔪᓂᒃ, 

ᑐᓴᐅᒪᖃᑎᒌᓗᑎ ᐊᒃᓱᕈᕐᓇᖅᑐᓂᒃ, ᐃᑲᔪᖅᓱᖃᑦᑕᐅᑎᓗᑎᒃ ᐱᔭᒃᓴᖏᓐᓄᑦ, ᐅᕝᕙᓘᓐᓃᑦ 

ᕿᑲᖃᑎᒌᑲᐃᓐᓇᖃᑦᑕᕐᓗᑎ; 

o ᐃᖅᑲᐅᒪᓗᑎᑦ ᐃᖅᑲᓇᐃᔭᖅᑏᑦ ᐱᖃᑕᐅᙱᓐᓂᖅᓴᐅᑐᐃᓐᓇᕆᐊᓖᑦ ᒫᓐᓇᐅᔪᑦ ᖃᓄᐃᓕᖓᓂᐅᔪᑦ 

ᐱᔾᔪᑎᒋᓪᓗᒋᑦ. ᐊᓯᔾᔩᔪᓐᓇᑦᑎᐊᕆᐊᕐᓗᑎᑦ, ᑐᑭᓯᐅᒪᓂᖃᑦᑎᐊᕐᓗᑎᑦ ᐊᒻᒪᓗ ᐃᑲᔪᖅᓱᑦᑎᐊᕐᓗᒋᑦ. 

ᐃᖅᑲᓇᐃᔭᖅᑎᓄᑦ  

 ᖃᐅᑕᒫᑦ ᑕᕝᕙᓂᔅᓴᐃᓐᓇᖅ ᐱᒋᐊᖃᑦᑕᕐᓗᑎ ᐊᒻᒪᓗ ᐱᔭᕇᖃᑦᑕᕐᓗᑎ. 

 ᓲᕐᓗ ᐊᒡᓚᒡᕕᖕᒥ ᐃᖅᑲᓇᐃᔭᖅᑎᓪᓗᑎ, ᐃᑲᕐᕋᕆᓂᐊᖅᑕᕐᓂᒃ ᐋᖅᑭᒃᓱᐃᓗᑎ ᐊᒻᒪᓗ ᒪᓕᑦᑎᐊᖃᑦᑕᕐᓗᒍ (ᐃᓚᒋᓗᓂᒋᑦ 

ᕿᑲᑲᐃᓐᓇᖃᑦᑕᕐᓃᑦ). ᑎᑎᕋᕐᓗᑎᑦ “ᐱᔭᒃᓴᕆᔭᒃᑲ” ᐊᒻᒪᓗ ᐃᓪᓘᑉ ᐃᓱᐊᓂ ᐱᕙᓪᓕᐊᓂᕆᔭᐃᑦ ᑕᑯᒋᐊᖃᑦᑕᕐᓗᒍ. 

 ᐃᓅᖃᑎᒋᕙᒃᑕᑎᑦ ᐊᖏᕐᕋᖅᓯᒪᖃᑎᑎᑦ ᑐᓴᐅᒪᑎᑦᑎᐊᕆᐊᕐᓗᒋᑦ, ᐋᖅᑭᒃᓱᐃᖃᑎᒋᓗᒋᑦ ᐱᖃᓐᓇᕆᔭᑎᑦ ᐊᒻᒪᓗ 

ᐃᓚᒋᔭᑎᑦ ᖃᓄᐃᑦᑐᓄᑦ ᐅᓚᕕᓴᖅᑕᐅᔪᓐᓇᕐᒪᖔᖅᐱᑦ ᐊᒻᒪᓗ ᖃᓄᖅ ᐅᓚᕕᓴᖅᑕᐅᒋᐊᖃᙱᒻᒪᖔᖅᐱᑦ.  

 ᖃᐅᔨᒪᒋᐊᑦᑎᐊᕐᓗᑎᑦ ᐱᓕᕆᓗᐊᕌᓗᖏᓪᓗᑎ. 

ᐃᖅᑲᓇᐃᔭᕐᕕᐅᑉ ᐃᓂᖓ 

ᐋᖅᑭᒃᓯᒪᔪᒥᑦ ᐃᖅᑲᓇᐃᔭᕐᕕᖕᒥᑦ ᐃᓂᖃᑦᑎᐊᕐᓂᕐᒥᑦ ᐃᑲᔪᕐᓂᖃᕈᓐᓇᖅᑐᖅ ᐃᓛᒃᑯᖓᑎᒋᐊᕐᓂᐊᕋᕕᒋᑦ ᐃᖅᑲᓇᐃᔮᕆᔭᐃᑦ 

ᐊᒻᒪᓗ ᐊᖏᕐᕋᓐᓂ ᐃᓅᓯᕆᔭᐃᑦ. ᐱᒻᒪᕆᐅᖕᒥᔪᖅ ᐊᑲᐅᑦᑎᐊᖅᑐᒥᑦ ᐋᖅᑭᒃᓯᓯᒪᓗᑎᑦ ᑕᖃᓗᐊᕐᓂᐊᖏᓐᓇᕕᑦ. 

ᐃᖅᑲᓇᐃᔭᕐᕕᐅᑉ ᐃᓂᖓᓂ ᐋᖅᑭᒃᓯᓯᒪᑦᑎᐊᕐᓂᖅ 

ᐊᖏᕐᕋᒥᑦ ᐊᒡᓚᒡᕕᐅᔪᖅ ᑎᑭᐅᒪᑦᑎᐊᓪᓗᐊᕐᒥᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓕᖕᓂᒃ 

ᐃᖅᑲᓇᐃᔭᕐᕕᓐᓂᒃ ᐊᔾᔨᒋᔭᐅᔪᓂᒃ. ᓲᕐᓗ, ᒪᑯᐊ ᖃᐅᔨᒪᑦᑎᐊᕆᐊᕐᓗᒋᑦ: 

 ᑭᐳᒋᔭᐃᑦ, ᐃᒃᓯᕙᐅᑎᕆᔭᐃᑦ ᐊᒻᒪᓗ ᐊᓯᖏᑦ ᐊᔾᔨᐸᓗᒋᓗᓂᒋᑦ ᐊᒻᒪᓗ ᑕᐃᒫᔅᓴᐃᓐᓇᐸᓗᒃ ᐋᖅᑭᒃᓱᖅᓯᒪᓗᑎ, 

ᐊᒡᓚᒡᕕᒋᔭᑎᑐᑦ. ᓲᕐᓗ, ᑭᐳᒋᔭᐃᑦ ᑕᐃᒫᔅᓴᐃᓐᓇᖅ ᐳᖅᑐᓂᖃᕐᓗᓂ ᐊᒻᒪᓗ ᐊᐅᓚᕈᓘᔭᖏᓪᓗᓂ ᐅᖁᒪᐃᑦᑐᓄᑦ 

ᐊᒡᓚᒡᕕᒃᓯᐅᑎᕈᔪᖕᓄᑦ ᐱᖁᑎᓄᑦ. 

 ᐃᖅᑲᓇᐃᔭᕐᕕᒋᓂᐊᖅᑕᐃ ᐋᖅᑭᒋᐊᖅᓯᒪᑦᑎᐊᕆᐊᕐᓗᒍ:  

o ᓇᕿᑦᑕᐅᑏᑦ ᐊᑲᐅᔪᒥᑦ ᐳᖅᑐᓂᖃᕐᓗᓂ, ᑕᓖᒃᑮᒃ 90 ᑎᒍᕇᔅᓯᓂᒃ ᖁᒻᒧᐊᖓᓗᑎᒃ, ᐊᒻᒪᓗ ᐊᒡᒐᐅᑏᒃᑭᒃ 

ᐃᓯᕕᓯᒪᑦᑎᐊᕐᓗᑎ. 

 ᖃᐅᒻᒪᖅᑯᑏᑦ ᐋᖅᑭᑦᑎᐊᕐᓗᒋᑦ ᖃᐅᒪᓂᖃᕐᓂᐊᖏᒻᒪᑕ ᖃᕋᓴᐅᔭᐅᑉ ᑕᑯᒃᓴᐅᑎᑦᑎᔾᔪᑎᖓᓄᑦ.  

ᑐᑭᓯᒋᐊᒃᑲᓐᓂᓂᕐᒧᑦ ᖃᓄᖅ ᐋᖅᑭᒃᓱᐃᒋᐊᖃᕐᒪᖔᖅᐱᑦ ᐃᖅᑲᓇᐃᔭᕐᕕᐅᑉ ᐃᓂᖓᓂ, ᑕᑯᒋᐊᕐᓗᒍ ᐃᒃᓯᕚᕐᓂᖅ ᐃᖅᑲᓇᐃᔭᕐᕕᖕᒥᑦ  

ᐊᒻᒪᓗ ᐋᖅᑭᒃᓯᓯᒪᑦᑎᐊᕐᓂᖅ ᐃᓚᖓᓂ ᑕᐃᑲᙵᑦ ᑲᓇᑕᒥ ᑐᑦᑕᕐᕕᐅᔪᖅ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ. 

https://www.wscc.nt.ca/iu/health-safety-iu/ohs-information-iu/posters-iu
http://www.ccohs.ca/oshanswers/ergonomics/

ᐃᑲᕐᕋᖁᑎᒋᓂᐊᖅᑕᕐᓂᒃ ᓴᖅᑮᓗᑎ 
ᐊᖏᕐᕋᒥᑦ ᐃᖅᑲᓇᐃᔭᕐᓂᖅ ᐱᕕᖃᖅᑎᑦᑎᕗᖅ ᐊᐅᓚᑦᑎᔪᓐᓇᕐᓂᕐᓂᒃ ᐅᓪᓗᖁᑎᓐᓂᒃ ᒪᓕᒡᓗᑎᑦ ᓇᖕᒥᓂᖅ ᐊᒻᒪᓗ ᐃᓚᒋᔭᑎᑦ 

ᐱᒋᐊᖃᖅᑕᖏᓐᓂᒃ, ᓲᕐᓗ ᓄᑕᖅᑲᑦ ᐸᖅᑭᔭᐅᔭᕆᐊᖃᕐᓂᖏᑦ. ᐅᓪᓗᖁᑏᑦ ᐱᒋᐊᖃᑦᑕᕐᓗᒍ ᑕᐃᒫᔅᓴᐃᓐᓇᖅ − 

ᑕᐃᑲᓂᔅᓴᐃᓐᓇᖅ ᒪᑭᖃᑦᑕᕐᓗᑎ, ᐅᕕᓂᓐᓂᐊᖃᑦᑕᕐᓗᑎ, ᐅᓪᓛᕈᒻᒥᓴᖃᑦᑕᕐᓗᑎ, ᑏᓕᐅᕐᓗᑎ ᐅᕝᕙᓘᓐᓃᑦ ᑳᐱᓕᐅᕐᓗᑎ. 

ᑕᒪᓐᓇ ᐃᓕᖕᓂ ᐃᑲᔪᕐᓂᖃᕈᓐᓇᖅᑐᖅ ᐃᖅᑲᓇᐃᔭᑦᑎᐊᖃᑦᑕᕐᓂᕐᒧᑦ ᐊᖏᕐᕋᓐᓂ, ᐊᒻᒪᓗ ᐃᓕᖕᓂ ᐃᑲᔪᕐᓂᖃᕈᓐᓇᖅᑐᖅ 

ᑭᒡᓕᓕᐅᖅᓯᒪᓂᐊᕋᕕᑦ ᐃᖅᑲᓇᐃᔮᕐᓄᑦ ᐊᒻᒪᓗ ᐊᖏᕐᕋᓐᓂᒃ ᐃᓅᓯᕆᔭᕐᓂᒃ. ᐅᓪᓘᑉ ᐃᓚᖓᓂ, ᕿᑲᑲᐃᓐᓇᖃᑦᑕᕐᓗᑎ, ᑕᐃᒫᒃ 

ᐱᖃᑦᑕᕋᕕᑦ ᐊᒡᓚᒡᕕᓪᓚᑦᑖᓐᓂ, ᐃᑲᕐᕋᕆᓂᐊᖅᑕᕐᓂᒃ ᐋᖅᑭᒃᓱᐃᓇᓱᐊᕐᓗᑎᑦ ᓈᒻᒪᒋᔭᐅᔪᒥᒃ ᐃᓕᖕᓄᑦ ᐊᒻᒪᓗ ᐃᓚᒋᔭᓐᓄᑦ.  

ᐃᑲᕐᕋᓪᓚᑦᑖᕆᕙᒃᑕᑎᑦ ᐃᖅᑲᓇᐃᔭᕐᕕᒋᔪᓐᓇᙱᑐᐃᓐᓇᕆᐊᖃᖅᑕᑎᑦ ᐊᖏᕐᕋᖅᓯᒪᓂᕐᓂ. ᑐᓴᐅᒪᑎᑦᑎᑦᑎᐊᕐᓗᑎᑦ ᐊᒻᒪᓗ 

ᓂᕆᐅᒋᔭᐅᔪᓂᑦ ᐋᖅᑭᒃᓱᐃᖃᑎᒋᓗᒋᑦ ᐃᖅᑲᓇᐃᔭᖃᑎᑎᑦ ᖃᐅᔨᒪᑦᑎᐊᕐᓂᐊᕐᒪᑕ ᖃᖓᒃᑯᑦ ᖃᐅᔨᒋᐊᕐᕕᐅᔪᓐᓇᕐᒪᖔᖅᐱᑦ 

ᐊᒻᒪᓗ ᖃᖓᒃᑯᑦ ᓂᕆᐅᓐᓂᖃᓪᓗᐊᕐᒪᖔᑦᑕ ᑭᐅᖃᑦᑕᕐᓂᐊᕐᓂᕐᓄᑦ. 

ᐱᓕᕆᑦᑎᐊᖏᓐᓇᖃᑦᑕᕐᓗᑎᑦ ᐊᒻᒪᓗ ᑐᓴᐅᒪᖃᑎᒋᖃᑦᑕᕐᓗᒋᑦ ᐃᖅᑲᓇᐃᔭᖃᑎᑎᑦ 

ᐊᖏᕐᕋᓐᓂ ᐃᖅᑲᓇᐃᔭᕐᓂᖅ ᐃᓄᑑᓐᓇᓗᐊᕐᓇᑐᐃᓐᓇᕆᐊᓕᒃ. ᐱᕕᖃᖃᑦᑕᕐᓗᑎᑦ ᐊᓯᑎᑦ ᑐᓴᕐᕕᒋᖃᑦᑕᕐᓗᒋᑦ: 

 ᐃᖅᑲᓇᐃᔭᖃᑎᑦᑎ ᑳᐱᑐᖃᑎᒋᖃᑦᑕᕐᓗᒋᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᐅᖃᖃᑎᒌᓗᓯ.  

 ᕿᑲᑲᐃᓐᓇᖃᑦᑕᕐᓗᑎᑦ ᑕᐃᒪᐃᒍᓐᓇᖅᑎᓪᓗᑎᑦ, ᐊᖏᕐᕋᓐᓂ ᐃᖅᑲᓇᐃᔭᕋᕕᑦ ᐊᒻᒪᓗ ᐃᓅᖃᑎᑎᑦ 

ᖃᓂᒋᓗᐊᖅᑕᐃᓕᒪᒐᕕᒋᑦ, ᑕᒪᓐᓇ ᑐᑭᖃᔾᔪᑕᐅᖏᑦᑐᖅ ᐃᓯᖅᓯᒪᐃᓐᓇᐃᔭᕆᐊᖃᖅᑐᑎᑦ. ᐱᓱᕋᔭᕆᐊᖃᑦᑕᕐᓗᑎᑦ 

ᐅᕝᕙᓘᓐᓃᑦ ᑳᐱᑐᕐᓗᑎᑦ ᕿᑲᑲᐃᓐᓇᖃᑦᑕᕐᓗᑎ ᐱᖃᑎᖃᕐᓗᑎ ᐃᓚᒋᔭᓐᓂᒃ ᐅᕝᕙᓘᓐᓃᑦ ᐱᖃᓐᓂᕆᔭᓐᓂᒃ, 

ᐅᖓᓯᓐᓂᖃᑦᑎᐊᕈᓐᓇᖅᑕᑐᐊᕈᔅᓯ ᒪᕐᕉᖕᓂᒃ ᐆᒃᑑᑎᓂᒃ.  

ᑎᒦᑦ ᐊᒻᒪᓗ ᐃᓱᒪᐃᑦ ᐱᓕᕆᑦᑎᐊᑎᕆᐊᕈᕕᒋᑦ ᐃᑲᔪᕐᓂᖃᑦᑎᐊᕐᓂᐊᖅᑐᖅ ᑎᒦᓪᓗ ᐃᓱᒪᐃᓪᓗ 

ᖃᓄᐃᙱᑦᑎᐊᕆᐊᖃᕐᓂᖓᓂ. 

ᑐᓴᐅᒪᑎᖃᑦᑕᕐᓗᒍ ᐊᒻᒪᓗ ᐅᖃᖃᑎᒋᖃᑦᑕᕐᓗᒍ ᑲᒪᔨᒋᔭᐃᑦ ᐊᒻᒪᓗ ᐃᖅᑲᓇᐃᔭᖃᑎᑦᑎ ᐊᒻᒪᓗ ᐊᖏᕐᕋᖅᓯᒪᖃᑦᑕᕐᓗᑎᑦ 

ᖃᓂᒪᓕᕈᕕᑦ. 

ᐃᓄᓕᒫᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒃᑕᐅᔪᒃᓴᑦ ᒪᓕᑦᑎᐊᕐᓗᒋᑦ 

ᓄᓇᑦᓯᐊᖅ: https://www.hss.gov.nt.ca/en 

ᓄᓇᕗᑦ: https://livehealthy.gov.nu.ca/iu 

 

https://www.hss.gov.nt.ca/en
https://livehealthy.gov.nu.ca/iu

